Ni fhaicim oighir Aodha
[Mac Airt, Sedn, Leabhar Branach, Dublin, 1944, poem 38]
Maoileachluinn O Cobhthaigh .cc.

1 Ni fhaicim oighir Aodha,

gnuis dioghuinn mar dhonnchaora,
fear gan cheilg, gan chruas gcridhe,
gan luas, gan fheirg aingidhe.

2 Ni fhaicim gniomhradh greagh seang,
na tiondl éigios Eireann,

na mac aodhdha 'na Aodh féin,

slat do chaomhna craobh gcoimhréidh.

3 Caidhe lios na ngiall gcorcra,

na lios blaith an bhantrochta,

na brugh geal na gcaoilshleagh gcér,
teagh na n-aoigheadh ’s na n-anshdédh

4 Na an teagh 'na mbiodh Fiachaidh féin,
mac Aodha nar thoill toibhéim,

géag Life na ttoirbhiort ttrom

nach sirfe oighriocht anbhfonn.

5 Ni fhuair mé 'na n-aitibh ann

acht lucht gan aithne oram,

mo chreach gér, mo chradh cridhe,

an scél fa ttdm troithlidhe. Ni fhaicim



